
2 L surëdl

L surëdl

1. O surëdl, nosta vita,
    lum dla tiera bela chieta,
    des dal ciel ti bel sarëin,
    dut cie ch‘ viv y crësc sta bën.

    Jënt y tieres da té mé viv,
    ti des legrëza a uni cuer;
    flëures nasc per ti bon ciaut,
    madurësc sun l crëp plu aut.

2. Canch‘ te n ves, po‘ dut patësc,
    sun la tiera a dut ti ncrësc.
    Zënza té iel nuet y scur,
    zënza té ie dut che mor.

    Y perchël t'ulons tan bon
    bela stëila t'saludon
    bën tan d'iedesc uni di
    nchin che nëus messon murì.


